
jo, et ass eng oppe Motioun. Ech hätt am léifsten, 
wann ech e Wonsch hei kéint ausdrécken, dass mer 
an e puer Stonne mat enger Motioun konfrontéiert 
sinn, iwwer eng Motioun ofzestëmmen an ze befan-
nen hunn amplaz iwwer zwou, wuel wëssend, dass 
mer aus deenen Diskussiounen, déi mer hunn, alle-
guer dat selwecht wëllen.
Motion
La Chambre des Députés,
- reconnaissant les efforts continus du personnel 
soignant et encadrant ainsi que des chargés de di-
rection des maisons de soins, des centres intégrés 
pour personnes âgées (CIPA) et des réseaux de 
soins dans le cadre de la pandémie de Covid-19 ;
- considérant la collaboration étroite et constructive 
entre les Ministères de la Santé et de la Famille ainsi 
que les gestionnaires ;
- considérant la mise en place de mesures sanitaires 
spécifiques et de recommandations de la part des 
Ministères de la Santé et de la Famille ;
- considérant la vaccination prioritaire des per-
sonnes âgées et vulnérables lors des premières 
phases de la campagne de vaccination ;
- constatant cependant la survenance de plusieurs 
foyers d’infection dans des structures d’héberge-
ment pour personnes âgées ;
- déplorant le nombre élevé de décès survenus dans 
plusieurs structures d’hébergement pour personnes 
âgées suite à une infection au virus Covid-19 ;
- considérant que l’augmentation du nombre des 
décès en relation avec le Covid-19 et plus particuliè-
rement les chaînes d’infection survenues dans les 
structures pour personnes âgées ont déjà été discu-
tées lors de la réunion de la Commission de la Santé 
et des Sports du 12 mars 2021 ;
- considérant que lors de la réunion jointe du 23 
mars 2021 de la même commission avec la Com-
mission de la Famille et de l’Intégration, la Ministre 
de la Famille et de l’Intégration, la Direction de la 
Santé et Servior ont fourni les informations et expli-
cations disponibles et demandées quant à la situa-
tion dans ces structures, la progression du pro-
gramme de vaccination dans les structures concer-
nées, ainsi que sur le séquençage des échantillons 
des personnes décédées et les résultats y relatifs,
invite le Gouvernement
- à commanditer immédiatement une étude externe 
indépendante en association étroite avec les insti-
tuts scientifiques et en collaboration avec la Direc-
tion et le Ministère de la Santé ainsi que le Ministère 
de la Famille et de l’Intégration afin d’analyser les 
sources des clusters qui se sont produits dans les 
structures d’hébergement pour personnes âgées 
(maisons de soins, centres intégrés pour personnes 
âgées, logements encadrés) ainsi que leur chemine-
ment, et d’en déterminer les causes ;
- à analyser dans cette étude le degré d’immunisa-
tion des personnes concernées après l’administra-
tion d’une première respectivement d’une deuxième 
dose de vaccin contre le Covid-19 ;
- à auditionner, respectivement évaluer l’application 
des mesures sanitaires, recommandations et procé-
dures indiquées par rapport au cadre légal et/ou ré-
glementaire ;
- à informer les commissions parlementaires 
concernées sur la conception de ces études, et
- à soumettre l’étude et les conclusions à la 
Chambre des Députés dès sa finalisation. 
(s.) Mars Di Bartolomeo, Gilles Baum, Georges 
Engel, Gusty Graas, Josée Lorsché.
Ech soen Iech Merci.

Plusieurs voix.- Très bien!
M. Fernand Etgen, Président.- Merci villmools, 

Här Di Bartolomeo.

�. (ʣTʭX Hƅune moXion Tar M. MarG 7TauX^
Da ginn ech d’Wuert un den honorabelen Här Marc 
Spautz fir den Depot vun enger Motioun. Här 
Spautz, Dir hutt d’Wuert.
Exposé

M. MarG 7TauX^ (CSV), auteur.- Merci, Här Pre-
sident. Léif Kolleeginnen a Kolleegen, de Chômage 
partiel ass ee vun eise Fërderer, dass mer déi Kris 
esou gutt iwwerstanen hunn, wéi et bis elo ass, well 
mer nämlech zanter deenen zwielef Méint konnten 
op de Chômage partiel zréckgräifen. Et ass e Para-
digmewiessel amgaangen, dat heescht, et huet eng 
Zeitung vum Patronat dat dës Woch esou geschriw-
wen, dass jo beim Chômage partiel elo nei Reegele 
kommen an dass och do aneschters soll an Zukunft 
verfuer ginn.
Ganz besonnesch betraff vum Chômage partiel ass 
awer an dësem Zesummenhang och de Restaura-
tiounssecteur, fir deen en normalerweis am Abrëll 
ofleeft. Et huet elo geheescht, och am Mee géifen 
déi Dispositiounen nach weider gëllen, mee wéi et 

iwwert den 1. Mee (veuillez lire: den 31. Mee) eraus 
weidergeet, wier net gewosst. Dofir si mer der Mee-
nung, dass ee misst mam Horeca-Secteur eng Dis-
kussioun féieren.
Well, Kolleeginnen a Kolleegen, och wa mer herno 
soen, dass eng Ouverture vun Terrasse kënnt, 
weess ech awer net, ob mer den Nationalfeierdag 
erëm esou feieren, wéi mer en ëmmer gefeiert 
hunn. An et wäerten och sécherlech dee Moment 
nach Restriktiounen do sinn. Et sief, de Premier 
kann eis soen, en hätt eng Millioun Dosen an der 
Täsch, fir d’Leit all ze vaccinéieren. Da wier et 
vläicht eng aner Situatioun, mee ...

M. Xavier Bettel, Premier Ministre, Ministre 
d’État.- Schéi wier et!

M. MarG 7TauX^ (CSV), auteur.- Schéi wier et! 
Awer ech mengen, en huet déi och net bis National-
feierdag an der Täsch. Dofir proposéiere mir, dass 
misste beim Chômage partiel nei Mesurë komme 
respektiv déi Mesuren, déi mer kannt hunn, misste 
verlängert ginn. A fir dat net allkéiers vu Mount zu 
Mount ze maachen a fir och de Betriber eng 
gewësse Sécherheet ze ginn, proposéiere mir dat 
bis den 31. Dezember 2021.
Merci, Här President.
Motion
La Chambre des Députés,
- considérant que les entreprises des secteurs vulné-
rables de l’Horeca, du tourisme ainsi que du secteur 
événementiel sont particulièrement touchées par les 
suites économiques de la pandémie de Covid-19 ;
- constatant que le chômage partiel reste un dispo-
sitif essentiel dans la lutte contre les conséquences 
économiques de la pandémie de Covid-19 ;
- considérant qu’il est crucial de soutenir les entre-
prises des secteurs vulnérables pour sauvegarder le 
maximum d’emplois ;
- rappelant que les modalités d’application pour le 
chômage partiel pendant la relance économique 
changent au 1er mai 2021 ;
• considérant que jusqu’au 30 avril 2021, les entre-
prises des secteurs vulnérables de l’Horeca, du tou-
risme ainsi que du secteur événementiel bénéficient 
d’un accès accéléré au chômage partiel de source 
structurelle, sans limitation du nombre de salariés 
concernés ;
• considérant qu’à partir du 1er mai 2021, les entre-
prises des secteurs vulnérables de l’Horeca, du tou-
risme ainsi que du secteur événementiel ne vont 
plus que bénéficier d’un accès accéléré au chômage 
partiel de source structurelle dans la limite maxi-
male de 50 % du total des heures de travail men-
suelles normales,
invite le Gouvernement
- à faire bénéficier les entreprises des secteurs vul-
nérables de l’Horeca, du tourisme ainsi que du sec-
teur événementiel des modalités d’application pour 
le chômage partiel actuellement en vigueur jusqu’au 
31 décembre 2021.
(s.) Marc Spautz, Emile Eicher, Martine Hansen, Aly 
Kaes, Claude Wiseler.

M. Fernand Etgen, Président.- Merci villmools, 
Här Spautz.

�. (ʣTʭX Hƅune TroTosiXion He loi Tar M. 
7ven 'lemenX
Da ginn ech d’Wuert un den honorabelen Här Sven 
Clement fir den Depot vun enger Proposition de loi.

M. 7ven 'lemenX (Piraten).- Merci, Här President. 
Léif Kolleeginnen a Kolleegen, mir sinn haut elo 
gläich nach eng Kéier mat Covidgesetzer befaasst. 
An déi komme jo och reegelméisseg erëm an de le-
gislative Prozess ass dach allkéiers erëm ganz acce-
leréiert. Ganz séier musse mer en Text aviséieren, 
amendéieren an dann eeben och hei stëmmen, sou-
datt et heefeg fir parlamentaresch Amendementer 
dach immens knapps an der Zäit gëtt.

Fir dat also e bëssen, jo, ze vereinfachen, hunn ech 
dann dës Kéier de Wee net vun engem Amende-
ment parlementaire gewielt, mee vun enger Propo-
sition de loi, déi bei där nächster Iteratioun vum 
Covidgesetz da jo kéint mattraitéiert ginn. Et geet 
mer nämlech ëm dat, wouriwwer och d’Motioune 
ginn, iwwert déi mer haut nach schwätze wäerten: 
ëm déi grav Situatioun an den Alters- a Fleegehee-
mer an an dem betreite Wunnen.

Et geet drëm, datt et do bis elo keng gesetzlech 
Basis gëtt, datt et keen obligatorescht sanitäert 
Konzept gëtt, datt et do keng, net esou wéi bei de 
Grande-surfacen ... Et muss ee sech virstellen: 
D’Akafstempelen hu méi streng rechtlech Krittäre 
wéi e CIPA!

Deementspriechend hu mer eis geduecht, mir géi-
fen amplaz en Amendement parlementaire dës 
Kéier eng Proposition de loi deposéieren, déi eebe 
genau dat fuerdert, dat och mat enger konkreeter 
Textpropos an d’Gesetz aschreift, wéi een eebe 

gradesou ee Concept sanitaire mat dann eeben och 
engem mënschewierdege Cohortage an den Alters- 
a Fleegeheemer, am betreite Wunnen kéint etabléie-
ren, mat engem Contrôle duerch d’Santé, ob dat 
Konzept dann och d’Spuer hält, an eeben och mat 
Alternativen, wann d’Gebailechkeeten dat net zou-
loossen. Well, ech mengen, dat alles si Saachen, 
déi mer elo an deene leschten Deeg schonn an de 
Kommissioune gezielt kruten, wat hei mat contri-
buéiert huet.

En attendant vun enger kompletter Enquête, déi 
onbedéngt muss kommen, geet et mer hei awer 
drëm, fir elo do, wou et wierklech brennt, eng kleng 
Ofhëllef ze schafen! Dofir deposéieren ech, Här 
President, hei eng Proposition de loi, déi dann d’Zil 
hätt, d’Gesetz, also d’Loi modifiée vum 17. Juli 2020, 
also dat sougenannt Covidgesetz, ofzeänneren.
An ech hoffen, datt déi haute Corporatioun vum 
Staatsrot dann dat heiten och kéint mataviséieren, 
wa se déi nächste Kéier de Regierungs-Projet-de-
loi, fir dat Gesetz ze änneren, mataviséiert. Et geet 
ëmmerhin ëm deen nämmlechten Text. An esou 
evitéiere mer onnéideg parlamentaresch Diskus-
siounen iwwert d’Vitess vun Amendementer.
Ech soen Iech Merci.
7797 - Proposition de loi portant modification de la 
loi modifiée du 17 juillet 2020 sur les mesures de 
lutte contre la pandémie Covid-19

M. Fernand Etgen, Président.- Merci villmools, 
Här Clement.
(La proposition de loi est renvoyée à la Conférence 
des Présidents.)

�. (ʣTʭX Hƅune rʣsoluXion Tar M. =ves 
Cruchten
Da ginn ech d’Wuert un den honorabelen Här Yves 
Cruchten fir den Depot vun enger Resolutioun.
Exposé

M. =ves 'ruGLXen (LSAP), auteur.- Merci, Här 
President. Déi Resolutioun, déi ech Iech elo grad 
iwwerreecht hunn, dréit d’Ënnerschrëfte vu quasi all 
de politesche Parteien, déi hei am Haus represen-
téiert sinn, ausser d’Kolleege vun déi Lénk, déi 
herno wäerten erklären, firwat si se net matdroen.
Ech soen Iech, firwat mer déi Resolutioun erage-
reecht hunn a firwat mer déi Resolutioun grad haut 
erareechen. Déi Resolutioun geet zréck op eng Dis-
kussioun, déi mer de leschte Méindeg gefouert 
haten an der aussepolitescher Kommissioun a wou 
mer eis mat der Geschicht befaasst hu vun de 
Sanktiounen, déi China ausgeschwat huet géint eng 
Rei europäesch Deputéiert - ënner anerem dovun-
ner och betraff zwee lëtzebuergesch Deputéiert: 
d’Madamm Isabel Wiseler-Santos an den Här 
Charles Goerens, déi op där Sanktiounslëscht sti vu 
China. Dir wësst, dass dat eng Reaktioun ass op 
Sanktiounen, déi hirersäits d’Europäesch Unioun 
geholl huet vis-à-vis vu China.
Mir hu fonnt, et wär wichteg, zu dësem Punkt eppes 
hei ze soen, well ech awer nach eng Kéier wéilt 
drun erënneren, dass mir d’Madamm Wiseler an 
den Här Goerens an alleguerten déi aner lëtzebuer-
gesch Europadeputéiert ugesinn als eis Kolleegen 
hei an dass ech si och - an do maachen ech et 
d’selwecht wéi mäi Virgänger, de Marc Angel - all-
kéiers an all Kommissiounssitzung vun der ausse-
politescher Kommissioun matinvitéieren, fir mat 
hinnen och ëmmer en direkten Austausch ze hunn. 
Dat selwecht hu mer wëlles an der Souskommis-
sioun iwwert d’Konferenz iwwert d’Zukunft vun Eu-
ropa, wou mer och den Input vun eisen Europadepu-
téierte brauchen a schätzen.
Dofir gesi mir si als eis Kolleegen hei un an dofir 
mengen ech och, dass et derwäert ass, dass mir hei 
als Chamber eis eens sinn an e staarkt Signal setzen 
a soen, dass mir dat dote condamnéieren an dass 
mer och froen, dass déi Sanktiounen opgehuewe 
ginn. Mir bieden Iech, Här President, déi Resolutioun 
hei, wa se bis ofgestëmmt ass, och Ärem Homolog 
am chineesesche Parlament weiderzereechen.
Ech wéilt ofschléissen, andeems ech soen, dass 
mer als Lëtzebuerger Land an och als Chamber 
ganz gutt Relatiounen hu mat China. An et ass 
wichteg, dass mer déi gutt Relatioune mat China 
hunn, well China ass e wichtegt Land, net nëmme 
vu senger Gréisst hier, mee fir alleguerten déi 
grouss Problemer, déi d’Mënschheet huet an déi 
d’Mënschheet elo an Zukunft muss léisen, ob dat 
de Klimawandel ass, ob dat awer och d’wirtschaft-
lech Entwécklung ass; an allméigleche Froe 
brauche mer China, soss packe mer dat net!
Dofir fannen ech et wichteg: Wann ee gutt Rela-
tioune mat engem Land huet, da soll een och dat 
soen, wat een ze soen huet! Dat heiten ass eis 
wichteg an ech géif mer wënschen, dass dës Reso-
lutioun eng breet Ënnerstëtzung géif kréien. Merci.
Résolution
La Chambre des Députés,
- saluant l’engagement de l’UE en faveur des droits 
de l’homme et la mise en place du nouveau régime 

mondial de sanctions de l’Union européenne en ma-
tière de droits de l’homme ;
- rappelant la résolution du Parlement européen du 
17 décembre 2020 sur le travail forcé et la situation 
des Ouïgours dans la région autonome ouïgoure du 
Xinjiang ;
- considérant que le Conseil des Ministres des 
Affaires étrangères de l’Union européenne (UE) a 
adopté des mesures restrictives en date du 22 mars 
2021 contre quatre responsables chinois et une en-
tité chinoise impliqués dans la répression de la mi-
norité musulmane ouïgoure dans la région auto-
nome ouïgoure du Xinjiang ;
- considérant qu’en réaction à ces mesures, la Chine 
a pris des sanctions ciblant des ressortissants et 
entités européens, y compris des membres du Parle-
ment européen et de la Sous-commission « droits de 
l’homme » du Parlement européen ;
- considérant que deux membres luxembourgeois de 
la Sous-commission « droits de l’homme », à savoir 
Mme Isabel Wiseler-Santos Lima et M. Charles 
Goerens, qui participent régulièrement aux réunions 
de la Commission des Affaires étrangères et euro-
péennes, de la Coopération, de l’Immigration et de 
l’Asile, sont également concernés ;
- considérant que le Haut représentant de l’Union eu-
ropéenne pour les affaires étrangères et la politique 
de sécurité, Josep Borrell, a jugé les sanctions chi-
noises « inacceptables » ;
- considérant que M. le Ministre des Affaires étran-
gères et européennes Jean Asselborn a d’ores et 
déjà soulevé les sanctions chinoises lors d’une en-
trevue avec S. E. Mme Yang Xiaorong, Ambassa-
drice de la République populaire de Chine à Luxem-
bourg ;
condamne
- les sanctions chinoises qui ciblent des élus et ac-
teurs ayant utilisé leur liberté d’expression pour dé-
noncer certains aspects des politiques mises en 
œuvre en Chine et qui sont contraires au respect des 
droits de l’homme,
demande
- la levée desdites sanctions,
charge
- le Président de la Chambre des Députés de trans-
mettre la présente résolution au Président du comité 
permanent de l’Assemblée nationale populaire 
chinoise,
s’engage à
- poursuivre ses efforts en matière de la défense 
des droits de l’homme, y compris dans le cadre des 
relations entre le Luxembourg et la Chine.
(s.) Yves Cruchten, Gusty Graas, Fernand Kartheiser, 
Josée Lorsché, Marc Spautz.

M. Fernand Etgen, Président.- Merci villmools, 
Här Cruchten. Mir fänken d’Sitzung vun haut de 
Mëtten u mam Projet de loi ...
(Interruption par M. Michel Wolter)

�. (ʣTʭX Hƅune moXion Tar M. MiGLel ;olXer
Den Här Wolter freet nach d’Wuert.

M. MiGLel ;olXer (CSV), auteur.- Här President, 
Dir Dammen an Dir Hären, nodeem den Här Mars Di 
Bartolomeo elo viru Minutten eng Motioun depo-
séiert huet am Kader vun den Diskussiounen, déi 
komm sinn, nodeem ech eng Motioun deposéiert 
hu viru 14 Deeg hei an der Chamber iwwert de Fall 
vum Lauterbann zu Nidderkuer, an no den Diskus-
siounen, déi an deene leschte 14 Deeg stattfonnt 
hunn, erlaben ech mer dann och vu menger Säit, am 
Numm vun de Kolleege vun der ADR, vun déi Lénk, 
vun de Piraten a vun der CSV eng Motioun zum 
selwechte Sujet ze deposéieren.
Merci.
Motion
La Chambre des Députés,
- constatant la survenance de plusieurs foyers d’in-
fection dans des structures d’hébergement pour per-
sonnes âgées ;
- déplorant le nombre élevé de décès survenus dans 
plusieurs structures d’hébergement pour personnes 
âgées suite à une infection au virus Covid-19,
invite le Gouvernement
- à commanditer immédiatement une étude indépen-
dante externe afin d’analyser, en collaboration 
étroite avec les instituts scientifiques, les sources 
des clusters qui se sont produits dans les structures 
d’hébergement pour personnes âgées (maisons de 
soins, centres intégrés pour personnes âgées et 
logements encadrés) ainsi que leur cheminement, et 
d’en déterminer les causes ;
- à analyser dans cette étude le degré d’immunisa-
tion des personnes âgées décédées suite à l’admi-
nistration d’une première respectivement d’une 
deuxième dose de vaccin contre le Covid-19 ;




